
ÍTRÓTTUR

Tróndur Arge

Heini Hanusarson 
skilur ikki, at tá hann 

skal dømast fyri slíkar 
viðmekringar, tá aðrir 
ikki verða revsaðir 
fyri tað sama. Royndi 

verjuspælarin hjá 
VÍF kennur seg 

heldur ikki aftur 
í dóminum hjá 

aganevndini , 
sum hevur 

d ø m t 
f y r r ­

v e r a n d i 
landsliðs­

spælaran at 
gjalda 5.000 

krónur í bót, fyri 
at hava funnist 

hvasslia at dómaraav­
rikinum í seinasta dystin­
um í bólkaspælinum í 
steypakappingini millum 
VÍF og KÍF.

Ongin linja
– Tað eru fleiri við mær, 

sum hava úttalað seg. 
Millum annað Sophus E. 
Dal Christiansen og Julian 
Johansen úr Kyndli, meðan 
Ingi Olsen(venjari hjá VÍF, 

blaðm) segði at dómararnir 
vóru ringir, men at vit 
vóru verri. Eg veit ikki hvar 
markið gongur, sigur Heini 
Hanusarson við Sosialin.

Heini Hanusarson heldur 
heldur ikki, at hann spilti 
dómararnar út. Heini heldur 
fyri, at hetta var ein roynd 
at fáa hol á eitt kjak um 
dómarar, sum hann ikki 
heldur taka uppgávuna í nóg 
stórum álvara.

– Eg haldi meg ikki hava 
spilt nakrna dómara út. 
Tað einasta eg finnist at 
er, at dómararnir ikki taka 
uppgávuna í nóg stórum 
álvara í mun til spælararnar. 
Teir hava stóran týdning 
fyri úrslitið og fyri dystirnar, 
sigur Heini Hanusarson, sum 
sigur seg bara ynskja eitt 
kjak.

– Vónandi gevur hendan 
hendingin ágóðan til døming 
í hondbólti í framtíðini, 
leggur verjuspælarin afturat.

Fleiri samd við mær
Heini Hanusarson sigur seg 
eisini hava tosað við fleiri, 
sum eru samd við honum í 
úttalisunum.

– Tey flestu eru samd 
við mær. Tað eru líka 
kollfirðingar, sum eru 
ósamdir í hesum førinum, 
men teir vóru ónøgdir 
við dómaran eftir seinnu 
hálvfinaluna móti H71. Tað 
søgdu teir bara ikki alment, 
sigur Heini Hanusarson, og 
leggur afturat:

– Tá tað rakar teir sjálvar, 
so eru teir ikki so heilagir, 
sigur maðurin við familju í 
Kollafirði brosandi.

Ikki synd í mær
Heini Hanusarson tekur ikki 
dómin so tungt. Hann sigur 
seg vera vanan við, at fólk 
hava eina meining um seg.

– Tá tú ert ein profilur, 
sum hevur markantar 
meiningar og onkuntíð 
hevur hug at reypa eitt 
sindur í spølni, so er skjótt at 
tú fær okkurt omanfyri teg, 
sigur royndi VÍF spælarin og 
leggur at enda afturat:

– Eg taki ikki synd í 
mær sjálvum, so tað er alt 
í lagi. Tá tú spælir upp, so 
fært tú mangan eitt slag 
yvirfingarnar, sigur Heini 
Hanusarson at enda.

trondur@sosialurin.fo

– Eg veit ikki hvussu vit 
gera, tí vit hava ikki viðgjørt 
dómin í felagnum enn, men 
persónliga haldi eg, at tann, 
ið fær bótina, skal gjalda 
hana sjálvur, sigur Áki 
Olsen, formaður í VÍF.

– Vit kunnu bara siga við 
spælararnar hvat vit halda 
teir skulu siga, men teir 
hava sjálvandi talufrælsið, 
leggur Áki Olsen afturat.

Formaðurin í VÍF heldur 
eins og Heini Hanusarson, 
at tað er ein vantandi linja 
í hesum dóminum. 

– Tað eru eisini aðrir 
persónar, sum hava úttalað 
seg. Eg veit ikki heilt hvar 
markið gongur, men tað ber 
ikki til bara at taka ávísar 
støður upp. Øll mugu vera 
líka fyri lógini, sigur Áki 
Olsen og leggur afturat:

– Tað er ilt at vita hvar 
markið gongur. Skal tú 
so bara einki siga eftir 
dystirnar, spyr Áki Olsen at 
enda.

Hann leggur tó afturat, 
at 5.000 krónur er ein stór 
bót, tá talan er um útspilling 
í almenna rúminum.

trondur@sosialurin.fo

– Eg eri troyttur av, 
at ein skal halda 
hond yvir dóm­
ararnar, sigur ein 
bersøgin Heini. 

– Teir brúka bara 
ein tíma um vikuna. 
Vit brúka 20 tímar 
um vikuna, segði 
Heini Hanusarsson 
millum annað við 
Rás2 eftir dystin.

Heini Hanusar­
son bleiv kærdur av 
dómarafelagnum.

– Eg standi við at hatta 
vóru míni orð, og helst vóru 
tey ikki so taktiskt. Havi 
tó ikki uppliva at leiðslan 
í felagnum hevur verið so 
ósamd í tí sum eg segði. 

Tó er vert í hesum førðum 
at hugsa um, at um ein leiðsla 
bara hugsar um seg og sítt, so 
er nærliggjandi at hugsa, at 
spælarin eisini ger tað sama.

sigur Heini Hanusarson, og 
leggur skemtandi afturat 
»Um dómarnir væl at merkja, 
ikki leggja fótonglar«.

– AÐRIR HAVA EISINI 
ÚTTALAÐ SEG

Tað sigur Heini Hanusarson úr VÍF, sum hevur fingið 
5.000 krónur í bót frá hondbóltssambandinum, 
fyri at hava spilt dómarar út beinleiðis á Rás2

HEINI SKAL GJALDA BÓTINA SJÁLVUR

HVAT SEGÐI HEINI:HEINI NOKTAR  
AT GJALDA

Tí í 
síðsta 

enda eri 
tað eg sum 
avgerði 
hvar FM 


